
ŀခဲထုသတ်ခြင်းနှင့် အစ္စလာမ် 

မိရိုးဖလာ အမှောင်ထုသည် ပြိန်းပြိန်းပိတ်မဲမှောင်၏။ မျိုးရိုးစဉ်ဆက် အခိုင်အမာ အမြစ်တွယ်ကုတ်ထားသည်နှင့်အညီ ထုနှင့်ထည်နှင့် 
ခိုင်မာ၏။ အလင်းဆောင် ထိုးဖေါက်ရ ခက်လှအောင် ထုထူ၏။ ကမ္ဘာလူသားထုအား ကယ်တင်ပါသည့် ဆိုသော ဉာဏ်စဉ်ဆောင် 
ပုဂ္ဂိုလ်မြတ်တို့၏ မီးရှုးတန်ဆောင် သြ၀ါဒများသည်ပင် မိရိုးဖလာအယူအောက်၌ မကြခဏ ဦးကျိုးသွားရလေ၏။ 
မိရိုးဖလာအယူစွဲများ၏ သြဇာတက္ကိမမှာ ကြီးမားလွန်းသောကြောင့် ခေတ်ပညာတတ်ဟု ခေါ်ဆိုသော လူသားအများစုကြီးပင် ရံဖန်ရံခါ 
စဉ်းစားတွေးခေါ်ရခက်လှဘိ၏။ ဟုတ်ပင်ဟုတ်လေမလား မသိဟု သို့လောသို့လော ဖြစ်ရ၏။ နောက်ဆုံးတွင် ဆရာစဉ် သမားဆက် 
အောက်၌ ပြားပြားဝပ် နာခံပေးလိုက်ရသည်က များတော့၏။ 
ဘုရားမှအပ ကိုးကွယ်ယုံကြည်ရာ မရှိဟု နေ့တဓူဝကြွေးကြော်လျှက် လူပုဂ္ဂိုလ်ကိုးကွယ်ဆည်းကပ်မှု အခန်းကဏ္ဍအား လျှော့ချထား 
သော အစ္စလာမ်သာသနာ၏ အရိပ်တွင်ပင်- ကုန်းဘောင်ခေတ် စာဆိုတော် ဦးပုညပြောသကဲ့သို့ သကြားက ဘုရားကို နှစ်ရစ်လိမ်နေမှု 
များ ကြီးစိုးမင်းမူနေလေ၏။ 
ထိုသို့ ကြီးစိုးမင်းမူမှုများအနက် အီရန်နိုင်ငံမှ စကီနာ မိုဟာမက်ဒီ အာ့ရ်ှတီယာနီအား ကာမဖေါက်ပြန်မှုဖြင့် အရှင်လတ်လတ် ခဲထုသတ် 
ရန် ချမှတ်လိုက်သော ဆုံးဖြတ်မှုသည် ပူပူနွေးနွေးဖြစ်နေ၏။ ထိုသို့- လူသားတစ်ဦးအား ခြဲဖင့်ထုသတ်ရန် ဆုံးဖြတ်မှုသည် ရိုးရာဒေသိက 
ဆိုင်ရာ ဓလေ့ထုံးတမ်းကို စွဲလန်းမြတ်နိုးနေသည့် အရပ်သူကြီးများမှ ချမှတ်မှု ဖြစ်ခဲ့လျှင် လူကြားကောင်းသေး၏။ ယခုမူ- နိုင်ငံတော်၏  
အစ္စလာမ်မစ်ခုံရုံးချုပ်မှ ထိုဆုံးဖြတ်ချက်အား အတည်ပြုပေးလိုက်သည်ဟူသော အချက်မှာ အလွန်တရာ ရှက်ဘွယ်လိလိဖြစ်၍- ထိုသို့ 
သော ဥပဒေ ဆုံးဖြတ်ချက်များသည် ကျမ်းတော်မြတ်ကုရ်အံ၌ သွန်သင်ထားသည် မထားသည်ကို ပြန်လည်လေ့လာရန် လိုအပ်ပေ 
တော့သည်။ 
ကျမ်းတော်ပါ- ဥပဒေများအား မလေ့လာမှီ၊ ထိုအရပ်ဒေသကြီး တစ်ခုလုံးရှိ လူသားတို့၏ ရိုးရာအစွဲများအား အလျှင်အဦး သိထားရန် 
လည်း လိုအပ်ဟု ထင်မြင်မိ၏။  
အရှေ့အလယ်ပိုင်းသားတို့သည် ကာမဖေါက်ပြန်သည့် အမှုအား အရှင်လတ်လတ် ခနှဲင့်ထုသတ်ရန် ဆုံးဖြတ်လေ့ရှိနေခြင်းမှာ အစ္စလာမ် 
သာသနာ မပေါ်ထွန်းမှီ နှစ်ထောင်ပေါင်းများစွာကပင် နှစ်ခြိုက်စွာ ကျင့်သုံးခဲ့ကြကြောင်း သမ္မာကျမ်း၏ ဓမ္မဟောင်းကျမ်း၌ မြောက်များစွာ 
ဖေါ်ပြထားကြောင်း တွေ့ရ၏။ ထိုသို့ ဆုံးဖြတ်သည့် ဥပဒေအား ခရစ်တော်ယေရှု ပွင့်ပေါ်လာစဉ်က လိမ္မာပါးနပ်စွာဖြင့်-- သင်တို့အနက်မှသင်တို့အနက်မှသင်တို့အနက်မှသင်တို့အနက်မှ    
အပြစ်မရှိသောသူကအပြစ်မရှိသောသူကအပြစ်မရှိသောသူကအပြစ်မရှိသောသူက    ထိုတရားခံအားထိုတရားခံအားထိုတရားခံအားထိုတရားခံအား    ခဲဖြင့်ခဲဖြင့်ခဲဖြင့်ခဲဖြင့်    ထုသတ်ကြလော့ထုသတ်ကြလော့ထုသတ်ကြလော့ထုသတ်ကြလော့-ဟု သွန်သင်ခဲ့ကြောင်း ဓမ္မသစ်ကျမ်းတွင် ထင်ရှားစွာတွေ့ရပေသည်။ 
ဆိုလိုသည်မှာ လောက၌ အပြစ်ကင်းသူဟူ၍ မရှိသဖြင့်- ခြဲဖင့်ထုသတ်ခြင်း အမိန့်ကို အကောင်အထည်ဖေါ်နိုင်သောသူ မရှိတော့- ဟု 
ဖြစ်၏။ 
သို့သော် မိရိုးဖလာ အမှောင်သည်ကား ထိုအလင်း တစ်ချက်တည်းဖြင့် လင်းစင်သွားနိုင်သည် မဟုတ်ပေ။ မည်သည့် ဉာဏ်စဉ်ဆောင်က 
မည်မျှပင် ဟောကြားသွန်သင်သည်ဖြစ်စေ- လိုက်နာဆောင်ရွက်သူကား အနည်းမျှလောက်သာ ဖြစ်၍- အများစုကြီးမှာ ရသည့်နည်းဖြင့် 
မိရိုးဖလာ၌ တွယ်ကုတ်နေကြသည်သာ ဖြစ်၏။ 
အရှေ့အလယ်ပိုင်းဒေရှိ မည်သည့် ဘာသာဝင်များသည် မဆို ထိုအယူ ထိုဥပဒေအား တွယ်ကုတ်ဖက်တွယ်ထားကြောင်းကို ယခုခေတ် 
အထိ တွေ့နေရလေသည်။ ၂၀၀၇ မေလ ၃ ရက်နေ့တွင် အီရတ်နိုင်ငံ မိုဆိုမြိ့ုအနီးရှိ ယဇက်ဒီဘာသာဝင် အများစုနေထိုင်ရာ ဘရှီခီမြိ့ုမှ 
အသက် ၁၇ နှစ်အရွယ် အမျိုးသမီးငယ် အာ့ဆ်ဝါ့ဒ် အား သူမ၏ ချစ်သူ မူဆလင်အမျိုးသားလေးနောက်သို့ ခိုးရာပါလိုက်သွားသည့် အမှု 
ကြောင့် ယဇက်ဒီဘာသာဝင် တရားသူကြီးများက အရှင်လတ်လတ် ခြဲဖင့် ထုသတ်ရန် ဆုံးဖြတ်ချက် ချမှတ်ခဲ့၏။ ထိုအမျိုးသမီးငယ်အား 
ကူမည့်ကယ်မည့်သူ မရှိ။ သူ့ခမြာ အချစ်အတွက် ခဲချက်ဖြင့် အသက်ပေးသွားရရှာတော့၏။ 
အလားတူဖြစ်ရပ်မျိုးသည်ကား အရှေ့အလယ်ပိုင်း ဒေသ-- ကျေးလက်တောရွာများတွင် နေထိုင်သော ဂျူး၊ ခရစ်ယာန်၊ အစ္စလာမ်၊ ဒူရ်စီ၊ 
ယဇက်ဒီ၊ ဖာရ်စီ နှင့် ဒေသဆိုင်ရာ ရိုးရာ ဘာသာ ကိုးကွယ်နေကြသည့် လူသားများအကြား၌ ယနေ့တိုင် ဆက်လက်ဖြစ်တည်နေဆပဲင်။ 
သတင်းပေါက်ကြားသည်ကိုသာ ကမ္ဘာက သိလိုက်၍ သတင်းမသိ၊ လူမသိဘဲ အရှင်လတ်လတ် ခဲထု သတ်ခံနေရသည့် 
အဖြစ်သည်ကား (ဒေသကြီး တစ်ခုလုံးအား ယေဘုယျတွက်ချက်လျှင်) နေ့စဉ်ရက်ဆက်နီးပါး ရှိနေလေသည်။ (အာရဗ်စကားပြော၍ 
အာရဗ်ရိုးရာ ၀တ်စုံ ကို ၀တ်ဆင်ထားလျှင် အစ္စလာမ် သာသနာဝင် ဖြစ်ရမည်ဟု ခံစားထားသူများရှေ့မှောက်၌ ထိုအချက်သည် 
အစ္စလာမ်သာသနာအား ထိခိုက်နစ်နာစေသော အချက်တစ်ခုပင် ဖြစ်တော့သည်။) 
အစ္စလာမ်သာသနာဝင်များ လိုက်နာစောင့်စည်းရန် ချမှတ်သွန်သင်ထားသော ကျမ်းမြတ်ကုရ်အံ၌ မည်သည့် အမှုကို ကျူးလွန်သူအား 
အရှင်လတ်လတ် ခြဲဖင့် ထုသတ်ကြဟု မိန့်ဆိုထားခြင်း လုံးဝ မရှိချေ။ 
ကာမဖေါက်ပြန်မှုနှင့် ပတ်သက်၍ ချမှတ်ထားသော ဥပဒေမှာ--- (၂၄း၂---၅) 



نْهُمَا مِئَةَ جَلْدَةٍ وَلاَ تأَْخُذْكُم  وَاحِدٍ م انِي فَاجْلِدُوا كُلانِيَةُ وَالزهِ الزهِ إِن كُنتُمْ تُؤْمِنُونَ بِاللبِهِمَا رأَْفَةٌ فِي دِينِ الل
۞وَالْيَوْمِ الآْخِرِ وَلْيَشْهَدْ عَذَا بَهُمَا طَائِفَةٌ منَ الْمُؤْمِنِينَ   

ဖေါက်ပြန်မေထုံပြုသောသူမ၊ ဖေါက်ပြန်မေထုံပြုသောသူ- သူတို့ကိုယ်စီအား ကြိမ်ဖြင့် တစ်ရာစီ ရိုက်လော့။ သူတို့အား စာနာ၍ 

အလ္လာဟ်အရှင်၏ သာသနာအား ဘက်မယိမ်းစေလင့်- သင်တို့သည် အလ္လာဟ်အရှင်နှင့် နောင်ဘ၀ကာလအား ယုံကြည်လျှင်- ယုံကြည် 

သူတို့မှ တစ်စုအား သူတို့အာ ၀ဋ်ဒဏ်ပေးခြင်းတွင် သက်သေသက်ကန် ဖြစ်စေလော့-။ 

۞حُهَا إِلا زاَنٍ أَوْ مُشْرِكٌ وَحُرمَ ذَلِكَ عَلَى الْمُؤْمِنِينالزانِي لاَ يَنكِحُ إلا زاَنِيَةً أَوْ مُشْرِكَةً وَالزانِيَةُ لاَ يَنكِ   

ဖေါက်ပြန်မေထုံပြုသူသည် ဖေါက်ပြန်မေထုံပြုသောသူမ သို့မဟုတ် ရောပြွန်းကိုးကွယ်သောသူမကိုသာ သိမ်းဆည်းနိုင်၏။ ဖေါက်ပြန် 

မေထုံပြုသောသူမသည်လည်း ဖေါက်ပြန်မေထုံပြုသောသူ သို့မဟုတ် ရောပြွန်းကိုးကွယ်သော သူကိုသာ သိမ်းဆည်းနိုင်၏။ ထိုကိစ္စကို 

ယုံကြည်သူတို့အတွက် တရားမ၀င်ပညတ်ပြီး ဖြစ်၏။ 

لُوا لَهُمْ شَهَادَةً أَبَدًا وَأُوْلَئِكَ وَالذِينَ يَرْمُونَ الْمُحْصَنَاتِ ثمُ لَمْ يَأْتُوا بِأَرْبَعَةِ شُهَدَاء فَاجْلِدُوهُمْ ثَمَانِينَ جَلْدَةً وَلاَ تَقْبَ 
۞الْفَاسِقُونَ  هُمُ   

ကာမစည်းစောင့်သော သူမအား စွပ်စွဲပုတ်ခတ်သောသူ၊ ထိုသူသည် သက်သေလေးဦးကို မပေးအပ်နိုင်လျှင် သူတို့အား ကြိမ်ြ့ဖင့် 

ရှစ်ဆယ်စီရိုက်လော့။ ထို့နောက် သူတို၏ သက်သေထွက်ချက်အား မည်သည့်အခါတွင်မှ အတည်မဖြစ်စေလင့်။ ထိုသူတို့သည် ယုတ်မာ 

ကောက်ကျစ်သူများ ဖြစ်ကြ၏။  

۞تاَبُوا مِن بَعْدِ ذَلِكَ وَأَصْلَحُوا فَإِن اللهَ غَفُورٌ رحِيمٌ  إِلا الذِينَ   

အကယ်၍ သူတို့သည် ခ၀ါချကြလျှက် သည့်နောက်တွင် ပြုပြင်ပြောင်းလြဲကလျှင်-- ဧကန်ပင် အလ္လာဟ်အရှင်သည် လွတ်ငြိမ်းစေသော 

အရှင် အကြင်နာရှင် ဖြစ်တော်မူ၏။  

ဖေါ်ပြပါ ဥပဒေများအနက် ၂၄း၂ နှင့် ၂၄း၎ တွင် ကြိမ်ဖြင့်ရိုက်လော့- ဟူသော စကားလုံးအတွက် ဂျလိဒဂျလိဒဂျလိဒဂျလိဒ  جلِد ကိုသုံး၍ 

ထိုစကားလုံးသည် ပြတ်သားစွာ အရေးယူဆောင်ရွက်ရန် ပုံဖေါ်ပေးသော စကားလုံးသာ ဖြစ်ပေသည်။ အသေရိုက်သတ်ခိုင်းခြင်း၊ 
ခဲနှင့်ထုသတ်ခိုင်းခြင်း လုံးဝ(လုံးဝ) မဟုတ်ပေ။ တနည်းအားဖြင့် ထိုစကားလုံးအား အရှင်လတ်လတ်ခနှဲင့် ထုသတ်ကြလော့ဟု မည်သို့မျှ 
ဘာသာပြန်၍ မရပေ။ 

ထိုဥပဒေအား နားလည်စေရန် ထိုဥပဒေပါ စကားလုံးဝေါဟာရများအား ဗလီဆရာတို့အား အပ်နှံထားခြင်းထက် ဥပဒေ 
ဝေါရဟာအနက်ကို ဆည်းပူးသင်ယူလေ့လာနေသော ဥပဒေပညာရှင်များ ရှေ့နေများထံ၌သာ ဖွင့်ဆိုပေးပါရန် 
အကြံတောင်းသင့်ပေသည်။ 

၂၄း၂ ပါ ဥပဒေသည် ဖေါက်ပြန်မေထုံပြုကျင့်သူ မိန်းမ၊ ယောက်ျားနှစ်ဦးလုံးအား ပြတ်သားစွာ အရေးယူရန်- ထိုသို့ အရေးယူရာ၌ 
မျက်နှာလိုက်ခြင်း၊ လာ့ဘ်ယူခြင်းများဖြင့် တရားခံတို့အား အမှုမှ ပလပ်မှု မရှိစေရန် ယုံကြည်သူများအနက် လူတစ်စု၏ ရှေ့မှောက်တွင် 
သက်သေသက်ကန်ဖြင့် အရေးယူရန် တိကျစွာ ဆိုထားကြောင်းတွေ့ရပြီး။ ထိုသို့ အရေးယူရာတွင် အသေသတ်ပစ်ကြဟူသော 
စကားလုံးကို လုံးဝ ဖေါ်ပြထားခြင်း မရှိသည့်အပြင်-- ထိုသို့ စရိုက်ပျက်သူများသည်၊ သူတို့ကဲ့သို့ စရိုက်ပျက်နေသော သူများနှင့်သာ 
ပေါင်းသင်းရန် ထိုက်တန်သည်ဟု ဆက်လက်ပါ ဥပဒေ ၂၄း၃ တွင် ဖေါ်ပြထားကြောင်း တွေ့နေရပေသည်။ အကယ်၍ တရားခံတို့အား 
အသေသတ်ပစ်ခဲ့သော် သူတို့နှင့် ပေါင်းသင်းထိုက်တန်မည့်သူတို့အား ဖေါ်ပြနေရန် မလိုတော့ပေ။ သေဆုံးပြီးသူများမှာ 

နောက်ထပ်အိမ်ထောင်ပြုရန် မည်သို့မျှ မဖြစ်နိုင်တော့ချေ။ ထို့ကြောင့် ဤဥပဒေများပါ ဂျလဒ جلِد ၏ ဆိုလိုချက်မှာ 

ထိုဇရာဝတ်ကောင်တို့အား ယဉ်ကျေးသော လူ့အသိုင်းအ၀ိုင်းမှာ ထုတ်ပါယ်ပစ် ခြင်း၊ အရှက်တကွဲ ဖြစ် နောင်တရ၍ ထိုကဲ့သို့ 
အကုသိုလ်မှုများအား ဆက်လက် မကျူးလွန်နိုင်စေရန် ဆင်ခြင်စေခြင်း စသည့်  ပြတ်သားစွာ အရေးယူခြင်းများကိုသာ ဆိုလိုပေသည်။ 



အစ္စလာမ် ပေါ်ထွန်းလာစဉ်ကာတွင် ကြိမ်ဖြင့်ရိုက်ခြင်း၊ ကြာပွတ်ဖြင့်ရိုက်ခြင်း စသည်တို့မှာ မှတ်သားသွားစေရန် ဆုံးမခြင်းသာ 
ဖြစ်ပေသည်။ တနည်းအားဖြင့် မလိမ်မာသော သား၊ တပည့်တို့အား မိဘ၊ ဆရာများက ဆုံးမခြင်းမျိုးကို ဆိုလိုပေသည်။ ရန်သူနှစ်ဦး- 
လက်စားချေ သတ်ဖြတ်ခြင်းမျိုးများကို မဆိုလိုပေ။  

ထိုသို့ ရေးယူနိုင်ရန်မှာလည်း အနည်းဆုံး မျက်မြင်သက်သေ လေးဦးလိုအပ်ပေသည်။ ထိုသို့ တိကျခိုင်လုံသော 
သက်သေအထောက်အထား လေးဦး မပြနိုင်ဘလျှဲက် စွပ်စွဲသောသူတို့အား ကြိမ်ဖြင့် အချက် ရှစ်ဆယ် ရိုက်စေရမည်ဟု ဆက်လက် 
ဆိုထားပေသည်။ တနည်းအားဖြင့် သူတစ်ပါးအား မဟုတ်မတရား အရှက်ရစေသောသူအား အသရေဖျက်မှုဖြင့် ဆုံးဖြတ်ရမည်ဟု 
ဆိုလိုခြင်း ဖြစ်၍၊ ထိုသူအားလည်း ခြဲဖင့်ထုသတ်ရမည်ဟု ဆိုထားခြင်း မရှိချေ။  

ထိုဥပဒေများ၏ အချုပ်တွင် ထိုရာဇ၀တ်ကောင်များ၊ စွပ်စွဲပုတ်ခပ်သူများ အားလုံးကို ရည်ညွှန်း၍- အကယ်၍ ထိုသူတို့သည် 
အပြစ်နောင်တရကြလျှင် (ခ၀ါချကြလျှက်) ပြုပြင်ပြောင်းလြဲကလျှင် ဧကန်ပင် အလ္လာဟ်အရှင်သည် လွတ်ငြိမ်းစေသောအရှင်၊ 
အကြင်နာရှင်ဖြစ်တော်မူ၏- ဟု ဆိုထားကာ လွတ်ငြိမ်းချမ်းသာခွင့် ပေးရမည်ဟု ဆိုထားပေသည်။  

အကယ်၍ အမှုကျူးလွန်သူအား အသေသတ်ခဲ့ပြီးဖြစ်လျှင် မည်သို့မှ အသက်ချမ်းသာခွင့် ပေး၍ မည်သို့မျှ မရနိုင်တော့ပေ။ ထိုသို့ 
အသက်ချမ်းသာပေး၍ မရနိုင်တော့အောင် ချမှတ်ရမည့် ဥပဒေဟူ၍ ကျမ်းတော်တွင် လုံးဝ ဖေါ်ပြမထားချေ။  

ထို့ကြောင့် ဘုရားရှင်က အသက်ချမ်းသာပေး၍ ရစေနိုင်စေရန် ချမှတ်ထားသည် ဥပဒေများအား အသက်ချမ်းသာပေး၍ 
မရနိုင်လောက်သော ဥပဒေများအဖြစ် ပြောင်းလဲ ဖွင့်ဆိုလိုက်ခြင်းသည် အမှုဆုံးဖြတ်ခွင့်များကို မောင်ပိုင်စီးထားသော 
ဘာသာရေးအာဏာရှင် သကြားများက ဘုရားကို လိမ်လည်လိုက်ခြင်းသာ ဖြစ်တော့သည်။ 

ထိုသို့ ဘာသာရေးအာဏာရှင်တို့ အနေဖြင့် အကယ်၍ ဖေါက်ပြန်မေထုံပြုသူ အမျိုးသမီးများမှ လက်အောက်သြဇာခံဖြစ်သော 
သူမတို့အား အပြစ်ပေးသည့်အခါတွင် လွတ်လပ်စွာ ဆုံးဖြတ်နိုင်သော သူမတို့အား ပေးသည့် ပြစ်ဒဏ်၏ ထက်ဝက်ကိုသာ ပေးကြလော့ 
ဟု ဆိုထားသည့် ကျမ်းတော်ပါ- ၄း၂၅ ပါ ဥပဒေအား မည်သို့ ဖွင့်ဆို၍- မည်သည့်နည်းဖြင့် သေဒဏ်ထက်ဝက်ကို ပေးမည်နည်းဟု 
မေးမြန်းသင့်လှပေတော့သည်။ 

 

ဌေးလွင်ဦး (islammyanmar.com) 

 


